
Дневни билтени

 
На 16.01.2021 во 18.50 часот на подрачјето на Аеродром, полициски
службеници од СВР Скопје ги лишиле од слобода Ф.Ц.(18), И.Ц.(19) и М.С.
(41), сите од Скопје, поради сомнение за сторено кривично дело
„неовластено производство и пуштање во промет на наркотични дроги,
психотропни супстанции и прекурсори“ по член 215 од Кривичниот законик.
При преглед кај нив била пронајдена марихуана, а по целосно
документирање на случајот против нив ќе биде поднесена соодветн
апријава. 
 
На 16.01.2021 во 21.45 часот во с.Другово, кичевско, полициски службеници
од Полициската станица Кичево ги лишиле од слобода И.Ј.(26) и Б.Т.(21),
двајцата од Кичево, затоа што при преглед на патничко возило „хонда“, со
кичевски регистарски ознаки, во кое се превезувале двајцата, била
пронајдена марихуана.  Тие биле приведени во полициска станица и по
целосно документирање на случајот против нив ќе биде поднесена соодветна
пријава.
 
На 16.01.2021 во 14.30 часот на патарина Тетово-Гостивар, полициски
службеници од СВР Тетово ја лишиле од слобода М.Б.(22) од Република
Албанија, затоа што при преглед кај неа била пронајдена марихуана. Таа
била приведена во полициска станица и по целосно документирање на
случајот против неа ќе биде поднесена соодветна пријава.
 
На 16.01.2021 во 21.00 часот во Прилеп, полициски службеници од ОВР
Прилеп го лишиле од слобода Ш.В.(26) од Велес, со привремено живеалиште
во Прилеп, затоа што бил затекнат при извршување разбојничка кражба во
куќа, сопственост на П.Б. од Прилеп. Тој бил приведен во полициска станица
и по целосно документирање на случајот против него ќе биде поднесена
соодветна пријава.
 
На 16.01.2021 во 12.25 часот во Полициската станица Аеродром, Ј.Б.(74) од
Скопје пријавил дека на бул.„АСНОМ“ бил каснат од куче скитник.
 
На 17.01.2021 во 04.25 часот во Полициската станица Прилеп било пријавено
дека на крстосница од бул.„Гоце Делчев“ и ул.„Кузман Јосифовски Питу“ во
Прилеп се случила сообраќајна незгода помеѓу патничко возило „мерцедес“,
со прилепски регистарски ознаки, управувано од А.М.(24) од Прилеп и
патничко возило „опел зафира“, со прилепски регистарски ознаки,
управувано од А.Т.(45) од Прилеп. Во незгодата со тешки телесни повреди се
здобиле Ф.В.(26) и Д.А.(18), двајцата од Прилеп, сопатници во возилото
„мерцедес“, додека со телесни повреди се здобил возачот на истото возило,
констатирани во Општата болница во Прилеп. Увид на местото извршила
екипа од Полициската станица Прилеп.
На 16.01.2021 во 17.30 часот во Полициската станица Аеродром, Р.Ш.(50) од
Скопје пријавил дека на ул.„1611“ бил каснат од куче скитник.  

На 16.01.2021 во 18.30 часот на подрачјето на Бит пазар, полициски
службеници од СВР Скопје го привеле Е.С.(27) од Скопје, затоа што при
преглед кај него биле пронајдени гасен пиштол и нож. По целосно
документирање на случајот, против него ќе биде поднесен поднесок по член
80 од Закон за оружје.
 
ОВР Гостивар поднесе кривична пријава против Д.З.(65) од Гостивар,
сопственик на угостителски објект во Гостивар, поради постоење основи на
сомнение за сторено кривично дело „непостапување според здравствените
прописи за време на епидемија“. На 27.12.2020 во 18.30 часот, при извршена
контрола од страна на полициски службеници од Полициската станица
Гостивар, во угостителски објект во Гостивар биле затекнати пет лица -
гости, со што Д.З. ги прекршил дополнителните рестриктивни мерки за
заштита на здравјето на населението од „ковид-19“, кои се однесуваат на
ограничување на работно време на угостителските објекти до 18.00 часот. Од
страна на Државен пазарен инспекторат Гостивар објектот бил затворен, а
увид извршила увидна екипа од Надворешната канцеларија за
криминалистички работи Гостивар.

На 16.01.2021 во 22.30 часот во СВР Скопје било пријавено дека настанал
пожар во соба во затвор Скопје. Пожарот бил локализиран со противпожарен
апарат од страна на вработените. Повредени лица нема. 

На 16.01.2021 во 17.15 часот во СВР Велес, С.У.(64) од Велес пријавил дека
на ул.„8 Септември“ во Велес бил каснат од куче скитник.

СВР Охрид поднесе кривична пријава против Н.Г.(29) од Прилеп, поради
постоење основи на сомнение за сторено кривично дело „неовластено
производство и пуштање во промет на наркотични дроги, психотропни
супстанции и прекурсори“. На 18.08.2018, при вршење службени дејствија,
полициски службеници од СВР Охрид на паркинг просторот на плажа во
Охрид, при преглед на патничко возило и лицата затекнати во возилото,
пронашле и одзеле марихуана и таблети МДМА.

Надворешната канцеларија за криминалистички работи Кочани поднесе
кривична пријава против С.М.(46), поради постоење основи на сомнение за
сторено кривично дело „непостапување според здравствените прописи за
време на епидемија“. На 30.12.2020 полициски службеници извршиле
контрола во угостителски објект на пријавениот и било констатирано дека
работи по дозволеното време, а во него биле затекнати девет лица.  

На 16.01.2021 Ј.И.(51) од Охрид во полициска станица пријавила дека на ул.
„Јане Сандански“ во Охрид била касната од куче скитник. 

На 16.01.2021 во 22.00 часот во СВР Скопје, У.Ф.(49) од Скопје пријавил
дека од домот се оддалечил Д.И.(12), кој му бил доделен за згрижување. Се
преземаат мерки за пронаоѓање на лицето. 

Извадок на дел од дневни настани 17.01.2021

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

инте
 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 Адреси и контакт телефони

 Архива

